Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
2018 թվականի N       -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 26-Ի N 597-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
           Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածով և «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 73-րդ հոդվածի 8-րդ մասով՝  Հայաստանի  Հանրապետության  կառավարությունը ո ր ո շ ո ւ մ  է .

1. Հայաստանի Հանրապետության կառավարության 2012 թվականի ապրիլի 26-ի §Հայաստանի Հանրապետության պետական և ոչ պետական բարձրագույն ուսումնական հաստատությունների ընդունելության (ըստ բակալավրի կրթական ծրագրի) կարգը հաստատելու և Հայաստանի Հանրապետության կառավարության 2011 թվականի ապրիլի 28-ի N 686-Ն որոշումն ուժը կորցրած ճանաչելու մասին¦ N 597-Ն որոշման մեջ (այսուհետ՝ որոշում) կատարել հետևյալ փոփոխու​թյունները.
1) որոշման 1–ին կետով հաստատված հավելվածի 16-րդ կետի՝

ա. 1–ին ենթակետում §(ընդունված արական սեռի ներկայացուցիչներն օգտվում են «Զինապարտության մասին» Հայաստանի Հանրապետության օրենքի 14-րդ հոդվածի 1-ին կետի «ա» ենթակետով սահմանված արտոնությունից)¦ բառերը հանել.
 
բ. 2–րդ ենթակետում §(ընդունված արական սեռի ներկայացուցիչները չեն օգտվում «Զինապարտության մասին» Հայաստանի Հանրապետության օրենքի 14-րդ հոդվածի 1-ին կետի «ա» ենթակետով սահմանված արտոնությունից)¦ բառերը հանել:
        2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության կառավարության 2012 թվականի ապրիլի 26-ի
N 597-Ն որոշման մեջ փոփոխու​թյուններ կատարելու մասին» ՀՀ կառավարության որոշման նախագծի ընդունման
1. Իրավական ակտի ընդունման անհրաժեշտությունը

Որոշման նախագծի ընդունումը պայմանավորված է §Զինվորական ծառայության և զինծառայողի կարգավիճակի մասին¦ ՀՀ օրենքի 73-րդ հոդվածի 8-րդ մասի պահանջների և ՀՀ վարչապետի 22.02.2018թ. N 168-Ա որոշմամբ հաստատված ցանկի 13-րդ կետի կատարումն ապահովելու անհրաժեշտությունից:

2. Ընթացիկ իրավիճակը և խնդիրները

§Զինվորական ծառայության և զինծառայողի կարգավիճակի մասին¦ ՀՀ օրենքի 73-րդ հոդվածի 8-րդ մասի պահանջների համաձայն՝ օրենքի ուժի մեջ մտնելու օրվանից ուժը կորցրած է ճանաչվում նախկին §Զինապարտության մասին¦ ՀՀ օրենքը, որի 14-րդ հոդվածը սահմանում էր ուսումը շարունակելու կապակցությամբ տարկետման հիմքերը: Նշված նորմերի հիման վրա ՀՀ կառավարության 2012 թվականի ապրիլի 26-ի N 597-Ն որոշումը հղումներ է պարունակում §Զինապարտության մասին¦ ՀՀ օրենքի դրույթներին, որի կապակցությամբ անհրաժեշտություն է առաջացել որոշումից հանել չգործող օրենքին կատարվող հղումները:
3. Տվյալ բնագավառում իրականացվող քաղաքականությունը

Բնագավառում իրականացվող քաղաքականությունն ուղղված է նորմատիվ իրավական ակտերի միջև համապատասխանության ապահովմանը:

4. Կարգավորման նպատակը և բնույթը
Որոշման նախագծի համաձայն որոշման մեջ §Զինապարտության մասին¦ ՀՀ օրենքին կատարված հղումները հանվում են:  

5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ պաշտպանության նախարարության կողմից:
6. Ակնկալվող արդյունքը


Որոշման նախագծի ընդունմամբ կապահովվի նորմատիվ իրավական ակտերի միջև համապատասխանությունը:

7. Այլ տեղեկություններ չկան:

ՏԵՂԵԿԱՆՔ

«Հայաստանի Հանրապետության կառավարության 2012 թվականի ապրիլի 26-ի
N 597-Ն որոշման մեջ փոփոխու​թյուններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
​​Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է:

ՏԵՂԵԿԱՆՔ
«Հայաստանի Հանրապետության կառավարության 2012 թվականի ապրիլի 26-ի
N 597-Ն որոշման մեջ փոփոխու​թյուններ կատարելու մասին» ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի ընդունումը ՀՀ 2018թ. և հետագա տարիների պետական բյուջեներում լրացուցիչ ծախսերի անհրաժեշտություն չի առաջացնում:

